
				এই পাতাটির মুদ্রণ সংশোধন করা প্রয়োজন। 
需 আদায়ের ইতিহাস ।
উপক্রম হইয়াছে, বন্ধুদের সঙ্গে সেদিন রাত্ৰে হৈ-চৈ করবার পর যেমন হইয়াছিল। মনের অনেকটা আশ্রয় তার ভাঙ্গিয়া গিয়াছে। বড় একটা ভুল যে ধরা পড়ার সঙ্গে নৃতন দৃষ্টির আলোয় আরও কত ছোট ছোট ভুল যে স্পষ্ট হইয়া উঠিতেছে, তার সংখ্যা হয় না। অনেক ধারণা তাকে বদল করিতে হইবে, আয়ত্ত করিতে হইবে নূতন দৃষ্টিভঙ্গি, মূল্য যাচাই করিবার জন্য শিখিতে হইবে নৃতন হিসাব-শাস্ত্র।
সবচেয়ে ভয়ানক কথা এবারের ধাক্কায়ু তার আত্মবিশ্বাস যেন একটু শিথিল হইয়া পড়িয়াছে।
মনে হইতেছে, এ আত্ম-বিশ্বাসের মূল্য কি যা নিজের ভুল ধারণাকেই শুধু প্ৰশ্ৰয় দেয়, যা অন্ধ একগুয়েমির সামিল ?
কয়েকদিন মনের এলোমেলো গতির কোন হদিস ব্রিষ্টপ পায় না। কখনো নিজেকে অকথ্য রকমের বিব্রত ও বিপন্ন মনে হয়, কখনো রাগে গা জ্বালা করিতে থাকে, কখনো হৃদয়ের সমস্ত চাপল্য ডুবিয়া যায় গভীর উদাস ভাবের। থমথমে ব্যথিত শান্তিতে ।
অথচ নিজের মধ্যে যে পরিবর্তনের জন্য সে অপেক্ষা করিয়া থাকে, সে পরিবর্তন আর আসে না । ভিতরে কেবল তোলপাড়ই চলিতে থাকে। আগের বার পরিবর্তন আসিয়াছিল স্পষ্ট ও সুনিৰ্দ্ধারিত, কি করিবে, কোন পথে চলিবে নিঃসন্দেহে স্থির করিয়া ফেলিয়াছিল। কি করিবে জানা থাকিলেও এবার যেন কোন মতেই খেয়াল হইতেছে না কোন পথে চলা দরকার । দিশেহারা ভাবটা কোন মতেই কাটিতেছে না ।
কুন্তলাকে সে বিবাহ করিবে। এটা তার করা চাই। মণীশের মত না থাক, কুন্তলা তাকে পছন্দ না করুক, কুন্তলাকে সে বিবাহ করিবে !! এটা জিদের কথা নয়, গোয়াতুমি নয়, এই তার সঙ্কল্প। প্ৰেম চুলোয় যাক, সুখের নীড়ের স্বপ্ন আকাশে থাক। সে পুরুষ, সে কুন্তলাকে চায়। তাই সে কুন্তলাকে বিবাহ করিবে। কুন্তলা তার কাম্য এবং প্ৰাপ্য -ওকে সে আদায় করিবে। যে ভাবেই হোক ।
এ পর্যন্ত কোন গোলমাল নাই। প্রশ্ন শুধু এই—কি ভাবে ? নূতন অভিজ্ঞতার মধ্যে এ প্রশ্নের জবাব তার জোটে না ।
অভিজ্ঞতার সঙ্গে অভিজ্ঞতার সমন্বয় ঘটানোর প্রক্রিয়া এখনো না জানায়
ক্রিটুপি বড় মুস্কিলে পড়িয়াছে।

